
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৬

ধম্মপদ।



যাহার অস্থির চিত্তে সতত বিকার,

সত্য-ধর্ম্ম সুবিদিত নহে কভু যা’র,

সতত প্রসাদশূন্য, যাহার হৃদয়,

জ্ঞানের পূর্ণতা তা’র কভু নাহি হয়॥ ৬॥

বাসনা বিহীন চিত্ত যাহার সতত

যাহার মানস কভু নহে বিচলিত,

পাপ পুণ্য ক’রেছেন যিনি পরিহার,

যেজন জাগ্রত, ভয় নাহিক তাহার॥ ৭॥

কুম্ভবৎ এ দেহকে নশ্বর জানিয়া,

দুর্গবৎ সুরক্ষিত চিত্তকে করিয়া,

প্রজ্ঞারূপ অস্ত্রদ্বারা হ’য়ে সুসজ্জিত

জয়লাভ কর যুদ্ধে মোহের সহিত;

সকল আসক্তিশূন্য হইয়া সংসারে

আপনারে কর রক্ষা যত্ন সহকারে॥ ৮॥ ৪০॥

ঘৃণিত, চৈতন্যহীন এ শরীর হায়!

প’ড়ে র’বে শীঘ্র তুচ্ছ কাষ্ঠখণ্ড প্রায়॥ ৯॥

	        এই পাতাটি অন্য কোনো ভাষায় উপলব্ধ নয়।

